
ᓇᐃᓈᖅᓯᒪᔪᒥᒃ ᓇᓗᓇᐃᖅᓯᔪᖅ ᖃᓪᓗᓈᑎᑐᑦ (ᐅᖓᑖᓃᓐᖏᑦᑐᑦ 5000 ᑎᑎᖃᑦ) 

ᐅᓇ ᐱᓕᕆᐊᖑᔪᖅ ᐊᐅᓪᓗᑎᔪᖅ ᓯᒡᔭᓂᒃ ᐊᒻᒪᓗ ᐊᕙᑎᑦᑎᓂᒃ ᐊᓯᖑᖅᑐᓂᒃ ᓇᓗᓇᐃᖅᑕᐅᓯᒪᔪᑦ 

ᓯᕗᓪᓕᐅᑎᖁᔭᐅᓪᓗᑎᒃ ᓄᓇᕗᒻᒥ ᓄᓇᓕᖏᓐᓂᑦ ᐊᐅᓱᐃᑦᑐᖅ ᐊᒻᒪᓗ ᖁᕐᓗᖅᑑᖅ. ᑕᐃᑲᓂ ᐊᐅᓱᐃᑦᑐᖅ, 

ᐃᓱᒫᓘᑎᑦ ᐱᓯᒪᔪᑦ ᐊᓂᕆᓗᐊᖃᑦᑕᕐᓂᖓᓄᑦ ᐊᒃᑐᖅᑕᐅᔪᑦ ᐊᒻᒪᓗ ᓯᒡᔭᐃᑦ ᐃᕗᖃᑦᑕᖅᑐᑦ, ᑕᐃᒪᓗ 

ᖁᕐᓗᖅᑑᖅ, ᐊᐅᔪᑦ ᖃᓂᒋᔭᖓᓂ ᖁᕐᓗᖅᑑᑉ ᑰᖓ ᐊᒃᓱᕈᓐᓇᖅᑎᑦᑎᕙᓪᓕᐊᔪᑦ ᓇᐸᔪᓂᒃ ᓱᕋᑦᑎᕙᓪᓕᐊᔪᑦ, 

ᐱᐅᓯᑐᖃᖃᕐᕕᖕᓂᒃ ᐃᓕᖏᓐᓂᒃ, ᐊᒻᒪᓗ ᓄᓇᓖᑦ ᐊᑦᑕᕐᓇᖅᑐᒦᓕᕈᓐᓇᖅᑐᑦ. ᐅᓇ ᐱᓕᕆᐊᖑᔪᖅ 

ᑲᑎᖓᑎᑦᑎᔪᖅ ᓄᓇᓕᖕᓂ ᖃᐅᔨᓴᖅᑎᓂᒃ ᐱᓕᕆᖃᑎᒌᖕᓂᒃ ᐊᒻᒪᓗ ᖃᐅᔨᓴᖅᑎᒻᒪᕆᖕᓂᒃ ᓇᑭᑐᐃᓐᓇᖅ 

ᐃᓕᓐᓂᐊᕐᕕᒃᔪᐊᓂᑦ ᐃᓕᑦᑎᓇᓱᒃᖢᑎᒃ ᐊᒻᒪᓗ ᒥᐊᓂᕆᓪᓗᒍ ᐊᕙᑖ ᑕᒪᐃᓐᓂ ᓄᓇᓕᖕᓂ. ᖃᐅᔨᓴᖅᑎᑦ 

ᖃᓄᐃᓕᐅᕈᑕᐅᔪᑦ ᐊᐅᓪᓗᑎᔪᑦ ᓯᒡᔭᖏᑦ ᐊᐅᕙᓪᓕᐊᓂᖏᓐᓄᑦ ᐊᒻᒪᓗ ᐃᕗᖃᑦᑕᕐᓂᖓᓄᑦ, 

ᐊᐅᒍᓐᓇᓐᖏᑦᑐᖅ ᖃᓄᕆᑑᓂᖓ, ᐃᒪᕕᖕᒥ ᑕᐃᒪᐃᔾᔪᓰᑦ, ᐊᒻᒪᓗ ᐊᑕᔪᑦ ᐊᕙᑎᒥ ᐊᑦᑕᕐᓇᕈᓐᓇᖅᑐᑦ. 

ᐱᓕᕆᐊᖑᔪᖅ ᐃᓚᖃᖅᑐᖅ 14 ᑐᑭᓕᐅᕈᑕᐅᕙᓪᓕᐊᓂᐊᖅᑐᑦ, ᐋᕿᒃᑕᐅᓯᒪᔪᑦ ᑎᒪᓴᐃᓕᖓᓪᓗᑎᒃ ᑐᑭᖏᑦ: 

(1) ᐃᑲᔪᖅᑐᑦ ᓄᓇᓕᖕᓂ ᓱᖏᐅᑎᓂᐊᕐᒪᑕ ᓯᒡᔭᖏᑦ ᐊᓯᖑᕐᒪᑕ; (3) ᐃᓕᑦᑎᓇᓱᒃᑐᑦ ᓯᒡᔭᖓᓂᒃ ᐊᒻᒪᓗ 

ᐊᐅᒍᓐᖏᑦᑐᖓᓂᒃ ᖃᓄᐃᓕᖓᖕᒪᖔᑕ (3) ᐃᓕᑦᑎᓇᓱᒃᑐᑦ ᐃᒪᕕᒃ ᖃᓄᐃᓕᐅᖃᑦᑕᓕᕐᓂᖓᓂᒃ, ᓄᓇᖓ 

ᑭᓱᖃᕐᒪᖔᑦ, ᐊᒻᒪᓗ ᑕᕆᐅᖓᑕ ᐆᒪᔪᓕᒫᖏᑦ ᐊᕙᑎᓕᒫᖏᓪᓗ; ᐊᒻᒪᓗ (4) ᖃᐅᔨᓇᓱᑦᑎᐊᕐᓗᒋᑦ 

ᐊᑦᑕᕐᓇᖅᑐᑦ ᐊᑕᔪᑦ ᐅᔭᖃᓄᑦ. ᓄᓇᒥ ᐱᓕᕆᐊᖑᔪᑦ ᐃᓂᓕᐅᖅᓯᒪᔪᑦ ᒪᐃᒧᑦ ᐊᒻᒪᓗ ᐋᒍᓯ ᐊᑖᓂ. 

ᑕᒪᕐᒥᐸᓗᒃ ᓄᓇᒥ ᐱᓕᕆᐊᖑᓂᐊᖅᑐᑦ, ᖃᓄᐃᓕᐅᕈᑕᐅᓂᐊᖅᑐᑦ, ᐊᒻᒪᓗ ᖃᐅᔨᓴᕈᑎᑖᕐᕕᐅᓂᐊᖅᑐᑦ 

ᒪᓕᑦᑎᐊᕐᓂᐊᖅᑐᑦ ᑕᐃᒪᑉᐸᒃᑐᓂᒃ ᐊᕐᕌᒍᑕᒫᑦ.   

ᑕᐃᑲᓂ 2026, ᖃᐅᔨᓴᖅᑎᑦ ᑐᑭᓯᒋᐊᕈᒪᔪᑦ ᐋᕿᒋᐊᒃᑲᓐᓂᕐᓗᒋᑦ ᑲᔪᓯᔪᑦ ᐱᓕᕆᐊᖑᖃᑦᑕᖅᑐᑦ 

ᐃᓚᑲᓐᓂᕐᓗᒋᑦ ᓄᑖᒥᒃ ᑐᑭᓕᐅᕈᑕᐅᓇᓱᐊᖅᑐᒥᒃ ᐊᐅᓪᓗᑎᔪᑦ ᐃᒪᕕᖕᒥᒃ ᖃᓄᐃᑎᑦᑎᓂᖓ ᓄᓇᓕᖕᓂ 

ᑕᕆᐅᖓᑕ ᐊᕙᑖᓂᒃ. ᐅᓇ ᐱᓕᕆᐊᖑᔪᖅ ᖃᐅᔨᓴᕐᓂᐊᖅᑐᖅ ᑕᐅᑦᑐᖏᑦ ᓄᓇᐅᑉ ᖃᓄᐃᓕᖓᖕᒪᖔᑕ 

ᐃᒪᕕᖕᓂ ᐃᒪᖓᓂᒃ, ᐃᓚᒋᔭᐅᕗᖅ ᑭᓲᖕᒪᖔᑕ ᓄᓇᒥ ᖃᓄᒌᒃᑑᑎᑦ ᐊᔾᔨᒋᔭᐅᓐᖏᑦᑐᓪᓗ, ᑲᑎᖓᐅᖅᑐᑦ, 

ᐃᒪᑦᑎᐊᕙᒃ ᐊᒻᒪᓗ ᐆᓇᕐᓂᖓ, ᐊᒻᒪᓗ ᐆᒻᒪᔭᑦᑐᑦ ᑭᓲᖕᒪᖔᑕ, ᑐᑭᓯᑦᑎᐊᒃᑲᓐᓂᕐᓗᑕ ᐊᒃᑐᐃᓂᖓ ᑕᕆᐅᖅ 

ᓯᑯᐊ ᓯᑯᖑᖃᑦᑕᕈᓐᓃᕐᓂᖓᓂ, ᐆᓇᖅᓯᓂᖓᓂᒃ, ᐊᓄᕆᔪᑦ, ᑰᒃᑐᑦ, ᐊᒻᒪᓗ ᐃᑎᔪᑦ ᐃᒻᒥᖅᐸᓪᓕᐊᔪᑦ ᑕᕆᐅᕐᒥ 

ᐆᒪᔪᓕᒫᑦ ᐊᕙᑎᓕᒫᖏᓪᓗ. ᐅᓇ ᐱᓕᕆᐊᖑᔪᖅ ᐱᒋᐊᕐᓂᐊᕐᒥᔪᖅᑕᐅᖅ ᒥᐊᓂᕆᓗᓂ ᐃᒪᕕᖕᓂ ᐊᖏᔫᓂᖓ 

ᐊᐅᓱᐃᑦᑐᑉ ᐃᒪᕐᐱᖓ ᐊᒻᒪᓗ ᑲᓇᖕᓇᖓ ᐊᐅᓱᐃᑦᑐᖅ ᕿᑭᖅᑖᓗᐊ ᐱᐅᓯᕚᓪᓕᕐᓂᐊᕐᒪᑦ ᐊᕕᒃᑐᖅᓯᒪᔪᑎᒍᑦ 

ᐃᒪᖓᑕ ᐃᖏᕐᕋᓂᖓ ᑐᑭᓯᓗᒍ ᖃᓄᐃᓕᖓᖕᒪᖔᑦ ᐊᒻᒪᓗ ᑐᓂᓯᓗᑕ ᐃᓄᖕᓄᑦ ᖃᐅᔨᓴᕆᐊᕐᖓᐅᑎᑦᑎᓂᒃ 

ᑐᕝᕙᐃᔪᐃᑦᑐᖅ ᑕᕆᐅᖓ ᓴᐳᒻᒥᔭᖅ ᓄᓇᖓ. ᐅᑯᐊ ᑐᑭᓕᐅᕈᑕᐅᕙᓪᓕᐊᔪᑦ ᐃᑲᔪᕐᓂᐊᖅᑐᑦ 

ᓇᓗᓇᐃᖅᓯᓗᑕ ᑭᓲᖕᒪᖔᑕ ᐊᒻᒪᓗ ᑭᓴᖅᓯᒪᑕ ᖃᐅᔨᓴᕈᑎᓂᒃ ᐊᒻᒪᓗ ᑐᕌᖅᑐᒍᑦ ᐃᒪᖓᓂᒃ ᖃᐅᔨᓴᕈᑎᑖᕐᓗᑕ 

ᐃᓛᖅᓗᒃᓯᒪᖕᒪᖔᑦ ᐊᒻᒪᓗ ᐊᖏᓐᓇᖅᑐᒧᑦ ᑕᑯᔭᒃᓴᓂᒃ ᐆᒪᔪᖏᓐᓂᒃ ᖃᐅᔨᓴᕐᓗᑕ. ᓄᓇᓕᖕᓂ 

ᐱᓕᕆᖃᑎᖃᕐᓂᖅ ᐅᖓᕙᕆᐊᕐᓂᐊᖅᑐᖅ ᐃᓕᓐᓂᐊᖅᑎᑦᑎᓗᑕ ᐃᓂᓕᐅᖅᓯᒪᕗᒍᑦ ᒪᐃ 2026-ᒧᑦ 

ᑐᓴᖅᑎᑦᑎᓂᐊᕋᑦᑕ ᐱᓕᕆᐊᖑᔪᓄᑦ ᓇᓂᔭᐅᔪᓂᒃ, ᓴᕿᔮᖅᑎᑦᑎᓗᑕ ᐃᓱᒪᓕᐅᕆᔭᕆᐊᓕᖕᓄᑦ 

ᓴᓇᕐᕈᑎᒃᓴᓂᒃ,ᐊ ᒻᒪᓗ ᓄᐊᑦᑎᓗᑕ ᓄᓇᓕᖕᓂᑦ ᖃᐅᔨᒪᔭᐅᔪᓂᒃ ᐊᕙᑎᖓ ᐊᓯᖑᕐᓂᖓᓄᑦ ᐊᒻᒪᓗ 

ᓱᖏᐅᓴᐅᑎᒃᓴᑦ. ᐊᐱᖅᓱᕐᓗᑕ ᖃᐅᔨᓴᕐᓗᑕ ᐊᒻᒪᓗ ᓈᓴᐃᓗᑕ ᑎᑎᕋᖅᑕᐅᓂᐊᖅᑐᑦᑕᐅᖅ ᓄᓇᓖᑦ 

ᑕᐅᑦᑐᖏᑦ ᓯᓚᐅᑉ ᖃᓄᐃᓐᓂᖓᑕ - ᐱᓯᒪᔪᓂᒃ ᐊᑦᑕᕐᓇᖅᑐᓂᒃ. 


